
Ikastolara etorri ginen
3 urte bakarrik genituenean,
Arantxa, Igone ta Maria Luixarekin
hasi genuen lehen kurtsoa.
13 urte daramatzagu
ikasi ta ikasi
inoiz gelditu gabe.
Hala ere ez dugu sekula ahaztuko.

Ikastolako 30. Urteurrena
Irteerak

Kantera

Antton Kazabon
Porrotx ikastolan
Marsel ikastolan
Oiartzo batxiler eskola
DBH ETB-n

Ingelesa

3 urtekoak

Aurresku txapelketa
Ipui musikatua
Abesbatza

HATZAK BETE LAN

Kobazuloetan
Ingelesa ikasten
Komikiak
Pintxoak
Bertizen Amaiur ikastolakoekin
Kontu kontari
lpuia

Ibaiak

Ernioko abentura
Zuaza

Baratze

Argazki taldea

GEHIAGO JAKIN DEZAGUN
Ikasle ohiak

Su berria
Ibilaldiak 98

GU ERE KAZETARI

Jantokiko begiraleekin solasean

Neal Stephens gurekin
Laura M. Gorbea agur!
Ingurugiro astea

R4 W

NAHASTE BORRASTE

Non dago?
Nor da nor?
Denbora pasak



HAURTZARO
INFORMATZEN

Duela 30 urte, 1967ko urriaren 16an
izan zen Haurtzaro |kastolaren lehendabizi-
ko eguna. Baina hori gauzatzea ez zen erra-
za izan! baimenik ez genuen eta Parrokia-
ren babesean, zuetako askori esker sortu
zen l|kastola. Garai hartan egin zenutena
egiteko ausartak, konbentzituak eta euska-
zaleak izan behar zenuten.

Ikastola honi, 30 urte hauetan, laguntza
eskaini diozuen guztien aipamena egitea
gustatuko litzaiguke baina, zorionez, hain-
beste izanik ezinezkoa gertatzen zaigu.

1967an bi irakasle eta hamasei familia
izan ziren lehendabiziko ausartu zirenak.
Berehala beste sei guraso gehitu zitzaiz-
Kien, hogeita biko kopurua lortu arte, eta
horiekin eman zitzaion hasiera ikasturteari.
Urte hauetan hainbat eta hainbat arazo
(garai gogorrak, leku aldaketak ...) jasan
behar izan ditugu, eta guzti hauei aurre egi-
teko beti izan dugu zuen laguntza.

HAURTZARO IKASTOLAREN

30. URTEURRENA

1997 /98 ikasturte honetan 600 ikasle-
tik gora eta 55en bat langile dauzkagu. Une
garrantzitsu honetan baimen ofizial guztiak
eta ikasleari Ez-Unibertsitari Irakaskuntza
0soa eskaintzeko aukera dugu, hau da, 3
urtetik 18 urtetaraino.

Garaiak aldatu dira, baina hasiera harta-
ko izatearen funtsak oraindik ere zutik irau-
ten du gugan: gure euskal nortasuna sen-
dotuz eta indartuz, ahalik eta irakaskuntza
hoberena eskaintzea.

Azkenik esan, aurreko urteetan gertatu
den bezala, gure proiektua aurrera erama-
teko zuekin (langile, guraso, laguntzaile,
ikasle, herritar, Udal, erakunde ...) konta-
tzen dugula.

Ikastola osatzen eta maitatzen dugunon
izenean, mila esker.

KONTSEILU ERRETOREA

3. HIRUHILABETEKO IRTEERAK

HAUR

HEZKUNTZA | NOIZ NORA HELBURUA

H.H, 1 98-5-19 HONDARRABIKO ESPERIENTZI_ e
HONDARTZARA BERRI BAT BIZI

HH. 1 98-6-3 AIETE HARREMANAK SENDOTU

HH. 1 98-6-16 GUADALUPE IKASTURTE AMAIERA

HiH. 2 98-5-19 OJANGU (ORDIZIA) SOZIALIZAZIOA

H.H. 2 98-6-9 GLADIS ENEA GAIAREN LANKETA

HH. 3 98—5T19 OJANG_U (ORDIZIA) _SO_ZIA_I:I:ZAZ]OA

H.H. 3 98-6-9 GLADIS ENEA GAIAREN LANKETA

LEHEN
HEZKUNTZA | NOIZ NORA HELBURUA
LH. 1 98512 BERTIZ AMAIUR IKASTOLAKOEKIN
TOPAKETA
LH. 2 98-5-8 AZPEITI TREN MUSEOA IKUSTERA
GAIAREN INGURUKO IRTEERA
L.H..2 98-5-21 HONDARRIBI AIREPORTUA IKUSI ETA TXALUPAN
IBILI GAIAREN INGURUKO IRTEERA
LiH.2 98-5-8 IRUN BIDE HEZIKETA TAILERRA
GAIAREN INGURUKO IRTEERA
LH. 4 98-5-20 URNIETA GAIAREN LANKETA
ARIZTEGI MINTEGIA
LH. 4 98-6-16 DONOSTI GAIAREN LANKETA
LH. 6 98-4-30 DONOSTI (GOENAGA | GAIAREN LANKETA
ESNEKIEN PROZESOA)
DERRIGORREZKO
BIGARREN
HEZKUNTZA | NOIZ HELBURUA
DBH 1 98-6-12 HARREMANAK SENDOTU
DBH 2 98-6-12 HARREMANAK SENDOTU
DBH 3 98-6-12 HARREMANAK SENDOTU

HARA GURE KANTERA!!!!M




1.- Antton Kazabon zuri
eskainiz tartea,
herrira zabaldu nahi
genuke partea:
zilarrezkoa duzu
aurtengo urtea,
hogeita bost urtetan
hori aldartea.
Haurtzaro ikastolak
izan du zortea.

3.- “Alto de Gurutze"-ko
Koskotenekoa,
sasibaserritarra
gure sujetoa.

Benito Lertxundiren
0s0 antzekoa,
adarra jotzen guztiz
gizon konpletoa...
hori da bere tik-a
bere egitekoa.

5.- Etxeko sekretuak
aipatu beharra:
bi semeren aita da,
“morroska”-n senarra,
Oier eta Ekainek
gazteen indarra
eta Mari Karmenek
gizona iharra,
urrerako bidean
jarri den zilarra.

HAURTZARO °
INFORMATZEN

ANTTON KAZABONEN 25.
URTEURRENA HAURTZARO
IKASTOLAN

2.- Maite duzu bertsoa,
txistea, algara,
pilota eskuetan,
sake ta dejada;
idazten ere gaizki
moldatzen ez zara.
POLIFAZETIKOA
norbait baldin bada,
horixe dagokizu
hitz batean haral

4.- Gorputza zaintzea du
grina eta dema,
otorduetan zer jan
zer sartu barrena,
kontserbanterik gabe
hartu nahi du dena.
Dietaren esklabu
ematen du pena...
makrobiotikako
bezero onena.

6.- Ez zara bizi izan
lasai egonean,
hogeita bost urtetan
Haurtzaron lanean.
Lankide, irakasle
beti kemenean.
Esandakoak, horra!
intentzio onean
ZORIONAK bihotzez
denon izenean.

Doinua: “Bizkaiko txerria”

PORROTX PAILAZOA
IKASTOLAKO TTIKIEKIN

Aurtengo udaberria sorpresaz betea eto-
rri zaigu. Ba al dakizue noren bisita jaso
duten Haur hezkuntzako ttikiek? Porrotx
pailazo ospetsuarena hain zuzen ere. Bai
bai ongi irakurri duzue. Oarsoaldeako Eus-
kara batzordeak bideratuta, pertsona
ospetsuen bisitak antolatu dituzte, eta gure
ttikiek hainbeste maitatzen duten pailazoa-
ren bisita izan zuten eta oso gustura egon
ziren berarekin tertulian. Eta gainera dan-
tza egiteko parada ere izan zuten: “Riki-riki”
eta “Zapatak” izeneko abestiak hain zuzen
ere. 0so pozik gelditu ziren 3, 4 eta 5 urte-
ko neska-mutilak. Hurrengo bat arte
PORROTX.

ETA MARSEL AZTIA LEHEN HEZKUNTZAKO
KOXKORREKIN

Ttikiak Porrotx pailazoaren bisita jaso
badute, Lehen Hezkuntzako koxkorreria ere
pozik gelditu da Marsel aztiaren bisitarekin.
Txundituta gelditu ziren guztiak beren
magia dastatu eta bizitu ondoren. Asko
ikasi zuten ere eta jakin badakigu hainbat

eta hainbat magiako jokuak etxean jarri
dituztela praktikan. Guzti honetatik agian
azti berri bat sortuko zaigu. Agian ... Lerro
hauen bitartez, eskertu nahi genuke Oar-
soaldeako Euskara Batzordeak eskaini
digun aukera hau.

¥VILEXOTZ!
dRcALDE AL

[turri agortezinaren moduan, Haurtzaro
|lkastolako Bertso Eskolak emaitza oparoak
emanez jarraitzen du. Urtetik urtera ber-
tsozale berriak hurbiltzen zaizkigu bat-bate-
ko bertsogintzan trebatzeko asmoz. Aurpe-
gi berri horiek guztiek Lexoti Jaialdia dute
urteko plaza nagusiena.Joan den maiatza-
ren 15ean ospatu zen, hain zuzen ere, XVI.
Lexoti Jaialdia Haurtzaro lkastolan, eta
azken urteotan ohikoa den bezala bat-bate-
ko saioaz gain Lexoti Bertso Paper lehiake-
tako sariak banatu ziren. Bat-bateko saioan
Iker Zabala, Ander Amenabar, Egoitz Astar-
be, Adur Katxarro, Aiur Retegi, Ander Liza-
rralde, Iban Pikabea, Mikel Garcia, Mikel
Aranburu eta Aingeru Inziarte aritu ziren
kantuan. Bertso paper lehiaketari dagokio-
nez, berriz, Asier Legorbururen sortak jaso
zuen irabazleari zegokion lehen saria “Kirol-
degia egiteko botatzera doazen nere base-
rriari” jarritako bertsoekin; bigarren saria
Irati Etxebestek eraman zuen “Lagunek
bakarrik utzi naute” gaiari helduz; hiruga-
rren saria Edurne Saizarrek jaso zuen
“Honexale ikusten dut neure burua hogei
urte barru” gaiari jarritako bertsoekin.

HAURTZARO IKASTOAKO
BERTSO ESKOLA; AURTEN
ERE LANEAN

Bat-bateko bertsoek, bertso idatzi sari-
tuek, trikiti soinu alaiek, eta animoz beteri-
ko ikasleek giro bikaina jarri zuten aurten
ere |kastolako Gela Nagusian.

GIPUZKOAKO ESKOLARTEKO
BERTSOLARI TXAPELKETA

Gipuzkoako Eskolarteko bertsolari txa-
pelketa bi ataletan banatu ohi da urtero:

a) Bertso idatziena
b) Bat-batekoena

Haurtzaro ikastolako ikasleek bi arloe-
tan hartu dute parte.

a) Bertso idatzietan D.B.Hko 1. Zikloko-
ak aurkeztu ginen, soilik. Eta txapela iraba-
zi alajaina. 1Ako Aingeru Inziartek jantzi
zuen Gipuzkoako txapela, maiatzaren 29an
Orion izan zen jaialdian. |datzizkoen atale-
an, baita ere, eta 14-18 urte bitartekoen
artean txapelduna Jon Martin. Hau ere
Haurtzaro ikasle ohia eta orain Oiartzon
ikasten ari dena.

Beraz, idatzizkoen ataleko bi txapelak
Oiartzuna, ikastolara.

b) Bat-batekoen atalean, ez genuen txa-
pelik lortu, baina gure sei bertsolari finale-
an izan genituen. Bada zerbait, 24 finalis-
tetatik, 6 gure ikastolakoak.

Orain dela 16 urte bueltaka jarritako
bertso-gurpila, oraindik aurrera doa, eta bi
arloetan: bertso idatziak, ikastolako hiz-
kuntza gaiarekin txertatuz eta bat-batean,
Haurtzaro Bertso Eskolan.

t———-L—

OIARTZO BATXILERGO IKASTOLA

1997-1998 ikasturtearekin jarri zen
martxan Oiartzo Batxilergo Ikastola Zamal-
bide auzoan. Egitasmoaren sustatzaile
nagusiak Oiartzungo Haurtzaro lkastola eta
Errenteriako Orereta lkastola izan ditugu.
Bi ikastolen arteko egitasmo komun hau
sendo ari da aurrera egiten, eten gabe.

Gaur egun esan daiteke, Hondarribia-lru-
netik hasi eta Donostia bitartean ez dela
Oiartzo Batxilergo |Ikastolaren adinako aniz-
tasunik, hezkuntza osoa euskaraz emanez,
eskaintzen duen batxilergo zentrurik.

Ikastola berri honek badu dagoeneko
bere anagrama eta hori da hain zuzen Txin-
parten erakutsi nahi duguna. Laudioko
TRAM.Grafik taldeak egin du diseinua eta
argi dago erabat asmatu duela gure ikasto-

BATXILERGO IKASTOLA

la berria denaren irudia isladatzen. Erabat
modernoa dela iruditu zaigu, gaur egungo
diseinuan oinarritua. Gustatzen al zaizue?

DPBHKO IKASLEEK EGINDAKO BIDEOAK ETBN

AURKEZTUAK

Haurtzaro lkastolako DBH2. mailako ikasleek Ingurune Tailerrean sortu zuten “Ibaialde”
izeneko BIDEOA Euskal Telebistara bidali genuen. Egun gutxitara, ETBk duen IKUSGELA dela-
ko Heziketa Programan maiatzaren 19an eskainiko zutela adierazi ziguten. Honako hau,
DBHko ikasleek aurkeztu duten bigarren bideo-lana izan da; urte honen hasieran DBH3. mai-
lako ikasleek Gizarte Zientziak arloan sortu eta “Eremu Hesituak” titulaturiko beste bat ere

ETBk eskaini baitzuen.

K J .

¥

_ibaialde E=
.—" & 4 - _

IBAIALDE

Corel informatikako programaz egindako Bideoaren karatula

Udari begira Haurtzaro lkastolak Ikasto-
len Elkartearen eskutik eratu duen ekintza
nagusiak izen atzerritarra du: “Enjoy
English”. Helburua: haurrak ingelesez hitz
egiten jartzea. Bitartekoak: Britainia Handi-
ko monitoreak eta jolas egiteko gogoa.

Askok oraindik uste dute ingelesa ikas-
tea gutxi batzuek lortu dezaketen luxua
dela. Ez da horrela. lkastolan, duela hiru
ikasturte ezarri den ELEANIZTASUN GOIZ-
TIARRAREN Programari esker 4 urterako
hasten dira haurrak ingelesa ikasten. Gela
barruan hizkuntza hori barneratzen dute,
baina hizketan hasteko bultzada bat behar
dute eta horretarako izugarri esperientzia
interesgarria asmatu zuen duela hiru urte
Ikastolen Elkarteak: “Enjoy English” progra-
ma. Hori dela eta, Britainia Handitik moni-
tore ugari ekarri ohi ditu GIT katalan talde-
ak. Talde honek monitoreak aukeratu eta
ekarri egiten ditu. Antolaketa eta azpiegitu-
ra Haurtzaro lkastolak jartzen du, |kastolen
Elkartearen babesean.

Esan bezala, badira urte mordoxka pro-
grama honekin hasi zela Ikastolen Elkar-
tea. Programa honen helburua urtean
zehar gelan barneratu duten ingelesa prak-
tikatzen hastea da, komunikatzeko gaitasu-
na trebatzea, hain zuzen ere. Nolabait lkas-
tolan bertan martxan dagoen Eleaniztasun
Goiztiarra Programaren jarraipen gisara
planteatua dago udako hilabete hau. “Enjoy
English-en” abantaila nagusia horixe da,
jolas eginez hasten direla ingelesa prakti-
katzen ikasleak. Opor giroko ekintza gisa
eratzen da programa eskola girotik ahalik
eta urrunen. 10-12 ikasleko taldeak egin

‘__——-_

NOLA IKASI INGELESA
ETXETIK MUGITU GABE ETA
JOLAS EGINEZ HAURTZARO

IKASTOLAN

dira irakasle natiboekin. Irakasle hauek ez
dakite gaztelaniaz eta dakitenek debekatua
dute egitea. Ondorioz, jolasten, kantatzen,
antzerkia edo eskulanak egiten ari direlarik,
ikasleek ez dute ingeles egitea beste erre-
mediorik. Hasieran keinuka eta hitz totelka
hasten dira, baina hilabetea bukatzeko
asmatzen dute komunikatzen. Kontuan
izan behar da egunean 4 ordu egiten dituz-
tela elkarrekin, hilabetean 80 ordu, ikas-
turte osoan gela barruan baino gehiago.

Aurreko esperientzia duten ikastoletatik
jaso ziren datuen arabera, 0SO nabarmena
izan zen programan parte hartu zutenen
aldea. Irakasle guztiek aho batez esan
zuten segurtasunean, konfidantzan eta hitz
egiteko trebezian asko irabazi zutela pro-
graman parte hartu zuten ikasleek. Ez dute
gramatikarik ikasiko, baina belarria lantzen
dute eta irailean gelara itzultzen direnean,
beldur gutxiago sumatzen zaie hitz egiteko
orduan.

Ikastaro honi amaiera emateko jaialdi
bat antolatzen da eta hainbat antzerkitxo
eskaintzen dira. “The final sow” izaten da
gurasoei eskaintzen zaion jaialdiaren izena.
Bertan ikasle bakoitzari ikastaroan parte
hartu duen agiria entregatzen zaio eta
monitoreari ere diploma ematen zaio.

Aurtengo ikasturtean bi talde antolatu
dira eta bertako esperientzia datorren urte-
an argitaratuko dugu Txinpart 12.enean.

HAURTZARO IKASTOLAKO ATZERRITAR
HIZKUNTZETAKO DEPARTAMENTUA

© | GIPUZKOAKO
| AURRESKU
TXAPELKETA

Joan zen igandean, apirilaren 26an,
Gipuzkoako Aurresku Txapelketa egin zen
Errenteria herrian. Bi talde bereizten dira
txapelketa honetan, 7-11 urte bitartekoa
bata, eta 12-15 urte bitartekoa bestea.
Txapelketa hau Errenteriako Landare elkar-
teak antolatua zen eta Haurtzaro ikastola-
ko dantza taldeko kideek parte hartu
zuten.

Aipatu behar da dantzari hauek astero
entseiatzen dutela Haurtzaro dantza talde-

an, Lezokoa den Oroitz Saldiasen gidaritza-
pean. Igande honetan argi erakutsi zen
Haurtzaroko dantzari hauek lortu duten
maila eta kategoria, kontutan hartuta ber-
tan aurkeztutako dantzari guztiena ez zela
makala.

Tarte hau aprobetxatuz, zoriondu nahi
ditugu Haurtzaro Dantza taldeko partaide
guztiak, dantzariak, irakasleak eta baita
gurasoak ere, denek jarritako indarra eta
kemenarengatik.

3 URTEKOAK

MAKINA BAT
PASTEL ETA
TARTA EGIN
GENITUEN.

ZE ONDO PASA
GENUEN!

"ARE YOU READY FOR A STORY?"

- LOTUS: SMITH, SMITH. - FIRE

WHAT'S THAT SMELL? STATION: HELLO, FIRE STATION.

OH NO! SMOKE. FLAMES! HELP! - LOTUS: HELLO, THIS IS LOTUS, THERE'S
FIRE, FIRE! A FIRE. COME QUICK HELP!!!
OH NO! | CAN'T PUT IT OUT. - FIRE

I'LL CALL THE FIRE BRIGADE. STATION: OK, WE'LL BE THERE SOON.

088. RRRING, RRING!

GAIZKA, ELUSKA ETA
MIKEL LANBIDE BAT
DESKUBRITZEN,
CALZANOR LANTEGIAN

BETE LAN

MENDI TALDEKO KIDEAK BEINTZAKO

KOBAZULOETAN

Martxoko eguraldi kaxkarrarekin autobu-
sa hartuta abiatu ginen Beintzako kobazu-
loetara “Eskerrak kobazuloetan sartuak
egon behar genuela”

Autobusak Beintzako ostatuan utzi gin-
tuen, motxilak eta lo zakuak bertan utzi eta
ingurutik bueltatxo bat eman ondoren, baz-
kaltzeko ordua zenez bazkaltzera joan ginen.
Ondo bazkaldu ondoren behera jeitsi ginen
ping-pong partidu batzuk jokatzera. Ondoren
lehenengo kobazuloa ezagutzera ezagutzera
joan ginen; bidetik gaztainondo zahar eta
zabal bat ikusi genuen, bertara gerturatu eta
9 pertsona bere barruan sartuak geundela-
rik argazki eder bat atera ziguten.

Aurrerago beste gaztainondo bat aurkitu
genuen, baina beste zuhaitz txiki bat zeu-
kalarik. Azkenean kobazuloaren sarrera
zabal eta handi hartara iritsi ginen, pasadi-
zo estuetatik pasa ondoren, eta soka baten
laguntzaz beste aldapa bat igo ondoren iri-
tsi ginen kobazuloan zegoen gelarik han-
dienera, bertatik errekatxo batek bere
lurrazpiko ibilbidea egiten zuelarik.Hemen-
dik atera eta ostatura bueltatu ginen, afal-
du eta leher eginda ohera joan ginen.

Hurrengo egunean gosaldu ondoren
beste kobazulo batetara joan ginen, koba-
zulora iritsi baino lehen, aintzinean urak
zein ibilbide egiten zuen ikusi genuen. Biga-
rren kobazulo honetara sarrera, aurrene-

koa ez bezela ,0s0 txikia zen. Bertan sartu
eta estalaktita handiak eta estalaktita txi-
kiak ikusi ondoren 5 metrotako aldapa bat
jetsi genuen sokaz,ezkerretan izugarrizko
zulo sakona geneukalarik, gainera xaguxa-
rrak nonnahi zeuden.

Azkenean gelerik handienera iritsi eta
zenbait ibilbide egin genituen beste esalak-
titak ikusteko.

Bazkalordua zela eta bazkaltzera jeitsi
ginen ostatura, bazkaldu ondoren motxilak
prestatu, dena txukundu eta etxeruntz abia-
tu ginen.

Beraz, ikusten denez oso ondo pasa
genuen errepikatzeko modukoa izan zen.
Espero dugu gure abentura zuen gustokoa
izango dela.

Agur, Xabier eta Auritz

IPUI MUSIKATUA

T Yo

TOLOSAKO LASKORAIN IKASTOLAKO

ABESBATZAK OIARTZUNGO
PARROKIAN EMANALDI GOXOA
ESKAINI ZIGUN.ENUEN!

2G0 MAILA

Hiruhilabete honetan, hizkuntza garaian, Ondoren binaka, pertsonai bat asmatu
“KOMIKIA” ari gara lantzen.Lehenengo dute:; nolako itxura izango duen, nolakoa
komiki desberdinak ezagutzen jardun izango den, zer gertatuko zaion... deskriba-
dugu.Komikilari desberdinen bizitzaren tu ondoren, komikiaren gidoia idatzi eta
berri izan dugu, komikiko zenbait pertso- bikoteak egitera pasa dira.Hona hemen
naien ezaugarriak aztertzen aritu gara. lehenengo tirak...

A ZER PINTXO GOXOAK
BAI BAI

1 go mailako ikaslek prestuak dira. Erre-
zetak etxeetan bildu, taldeka bat aukeratu,
erosketak egitera elkarrekin joan eta egun
batez denok sukaldari izan ginen, eta dugu-
na ematea ere gustatzen zaigunez gonbida-
penak luzatu eta denok pintxo jate goxo
askoa egin genuen.

BERTIZEN AMAIUR IKASTOLAKOEKIN

Kurtso hasieran Amaiur ikastolakoekin Hasierako lotsa, eta urduritasunak,
harremanetan jarri ginen eta elkarri esku- pasa ondoren elkar ezagutu eta egun on
titzak bidali ere bai, baina bagenuen ba bat elkarrekin pasa genuen, eta datorren
elkar ezagutzeko gogoa ere eta topagunea urtean... ikusiko dugu!

Bertiz izan genuen.

2. MAILAKOAK
4 URTEKOEI
KOMIKIA
KONTATZEN

"KONTU KONTARI”
2. MAILAKOAK

3 URTEKOEN
"IRAKASLE"

Behin batean Arditurriko erreka batean,
asto tonto bat bizi zen. Hiru begi zituen, lau
hanka eta hiru belarri.

Lau hanketan zapata bana, hiru begietan
betaurrekoak eta gorputzean bi hego.

ASTO EGALARIA

Egun batean astoa basora joan zen eta
han animali asko zeuden.Gero basoko ani-
mali guztiak astoari joka eta burlaka hasi
ziren.Eta bapatean Otso gaiztoa etorri zen.
Orduan astoak ihes egiteko asmoa zeukan
baina Otsoak ez zion joaten utzi.

Gero pentsatu zuen hegan joango zela.
Baina nola hain tontoa zen ez zen konturatu
hegalak animaliek puskatu egin zizkiotela.

Otsoak esan zion ea lagunduko zion
janaria lapurtzen, gero otsoak eta asto
hegalariak jateko. Bestela hil egingo zuela.
Asto hegalariak baietz esan zuen. Handik
aurrera astoa,otsoa eta basoko animali
guztiak lagun egin zirenez zoriontsu bizi
dira.

Maialen Irastorza

OIARTZUN IBAIA SANEATZEN!

Amuarrain baten burutazioak.

Dena primeran zegoen Altzibar auzoko
ibaiaren zonan bizi nintzenean. Oso itxuro-
soa baita; garbia, polita, ingurune berdea...

Baina orain, dena aldatzera doa. Ibaiak
eramaten nau. Aldaketa nabarmen batzuk
nabaritzen ari naiz. Ez dago ingurune ber-
derik, ezta zuhaitz edo belarretan bizi
diren zomorrorik ere. Orain, gizakiak eta
beraiek eragindako kalteak besterik ez
ditut ikusten. Bi hormen artean utzi dut
nire bizilekua: alde batean, etxeak eta
bestean, fabrikak. Eta erdi-erdian nire
bizileku zikina.

Uretan denetik dago: fabriketan behar ez
dituzten hondakinak, beira, papera, plasti-
koa .... eta baita gizakiale botatako zikin-
keria ere. Industrialdearen atzealdean
nago.

Aurrerantz noan heinean,hortxe ikusten
ditut nire lagun txikiak zein handiak ibaia-
ren ertzean hilik. Horrela jarraitu ezkero,

gehiago ikusiko ditut eta agian, ezin izango
dut ikusi ere egin.

Hala ere, bizi naizen bitartean, ez dut
esperantzarik galduko, oraindik zentzuz
jokatzen duten gizakiak daudelako, jadanik,
Ugaldetxo inguruan ibaia garbitzeko asmoz
obretan ari baitira. Agian, denak zerbaite-
tan lagundu ezkero, animalia askoren bizi-
tza salba dezakegu eta ibaia toki zoragarri
eta garbia bilkatu.

Usoa Arbelaitz & Haizea Ugalde
DBHZ2. mailako ikasleak

-

ABENTURA IZUGARRIA
ERNIOKO KOBAZULOAN

Martxoaren 27an, DBH2.mailakoak Ernio-
rantz abiatu ginen gure bizitzako abentura-
ren bila. Hori zortea genuena; Ernioko koba
batean bi ordu igaroko genituen iluntasuna
lagun bat bezala gure parean edukirik.

Oso ondo jantziak geunden, gure kaskua
eta linternarekin, harrien kontra ez jotzeko.

Kobazuloaren sarrera benetan dibertiga-
rria izan zen, arrokek irristatu egiten zuten
eta, urez bustita baitzeuden. Eta bat baino
gehiagok lurrarekin harreman handia egin
zuen. Gero eta beherago jaisten ari ginene-
an argitasuna joan eta iluntasuna etortzen
zen, xaguzarrekin batera; horrez gain, ozto-
po ugari izan genituen, adibidez, metro erdi-
ko zulo batetik arrastaka pasa behar izan
genuen.

Hain ondo pasatzen ari ginen, konturatu
ginerako bi orduak joanak ziren eta ilunta-
suna joan eta eguzkiaren argi distiratsua
berriro ikusigenuen.

Abentura izugarria izan zen, errepikatze-
ko modukoa.

Uxune Aizpurua & Egoa Albarado
DBH-2. mailako ikasleak

ZUAZA

3. maila guztia
Zuazara joan ginen
maiatzaren 4-5-6
an.

Piraguan ibili
ginen. Dani eta ni
arbolan kontra jo
ginen eta gizon
batek lagundu
zigun.

Guregana etorri
zen eta bere hanka
bat gure piraguan
sartuaz bultzaka
piraguan lekura
eraman gintuen.

A ZE HOTZA

Ainhoa
Bengoetxea

BARATZERA IBILALDIA

Jolastu
Dantzatu

Guri gehien gustatu zitzaiguna BELTZI
txakurrarekin jolastea izan zen.

Erleak 12 kutxetan zeuden eta Kutxa
bakoitzean erregina bat. Erleak hilabete bat
bizitzen dira. Loreetatik polena hartzen
dute eta gero kutxara eramaten dute. Jan
ondoren eztia lortzen dute.

Guk minik ez hartzeko traje berezi bat
jantzi genuen.

Inigo eta lon

Baratze Bizkaian dago. Baserri eskola bat
da eta oso polita da. 4 garren Mailakoak
joan ginen apirilak 27, 28, 29an. 0so ondo
pasa genuen, ekintza asko egin genituen:

Ogia egin

Zaldian ibili

Erletara joan
Animaliak ikusi
Perretxikoak aztertu
Letxugak landatu
Belartxarrak kendu
Kandela egin

helr i Hh Rtk

HAURTZARO IKASTOLAKO
IKASLE OHIEN TXOKOA

Ikasleen hezkuntza, ezbairik gabe, haurtzaro |kastola osatzen dugun partaideen egiteko
nagusia. Oraingo honetan, ikasleen oroimena ekarri nahi dugu gogora eta seme-alabak
Haurtzarora ekarri dituzten guraso ikasle-ohiiak ekarri ditugu.

Nola aukeratu ez genekien, asko baitira. Denen artean zozketa egin eta ondoko galdera
hauek zuzendu dizkiegu:

1. Orain dela zenbat urte ibili zinen Haurtzaro lkastolan?
2. Zergatik aukeratu zenuen Haurtzaro lkastola zure seme-alabentzat ?

3. Zein ezberdintasun nagusi ikusten dituzu zure garaiko eta oraingo Haurtzaro
Ikastolaren artean ?

JOSUNE CARDONA ZAPIRAIN

1. Ni Haurtzaro ikastolan duela 17 urte ibili nintzen, 1981eko
promoziokoa, 1970enean hasi nintzen eta 1981ean amaitu.

2. Nire haurtzaroko oroimenak onak direlako eta nire senarra eta
biok ikastoletan ibiliak garelako. Garai haietan, ikastolen
sorreran, lan handia egin zen ikastolak aurrera ateratzeko eta
guk horri jarraitu nahi diogu.

3. Diferentzi nabarmenak dira garai hartako eta gaur egungo
haurtzaro lkastolaren artean. Hasteko haurren kopuruak ez du
ezer ikustekorik gure garaiarekin.

Bestalde, irakaslegoa ere espezializatuagoa dago orain. Garai
haietan irakasle batek denetik eman behar zuen, ongi ala gaiz

kKi. Bestalde, motibazio
aldetik ere nabaritzen da,
bai irakaslegoan, bai ikas-
legoan ere.

Gaur egun, ikusten dut
gehiago exijitzen dela, gu-
rasook ere gainean gaude,
partaideak gara. Bestalde,
bilera aldetik eta, ikasle
bakoitzari egiten zaion
jarraipen indibiduala ere
asko aldatu da. Era bere-
an, guraso-irakasleen arte-
ko harremanak ere, garai
haietan baino hurbilagoak
dira gaur egun.

IMANOL SARASTI CAZABON

1. Hirugarren mailan hasi nintzen Haurtzaro lkastolan, 1977ko
promoziokoa naiz, hain zuzen ere.

2. Haurtzaro Ikastola edota Elizalde Eskola aukeratu behar,eta
egia esan ez genekien nora eraman semea. Gero bati eta bes-
teri galdetu eta denetik entzuten genuen. Nolanahi ere, nire
familiako senideak dabiltza Haurtzaron, ilobak, eta beraiei en-
tzuna genuen 0so pozik zeudela Haurtzaroko eskaintzarekin.
Eta aipatu behar dut, azkeneko, Haurtzaro |kastolaren aldetik
atentzio eta interesa gehiago agertu zigutela.

3. Hasteko esan hehar dut irakasle aldetik trato eta harreman
gehiago agertzen dutela bai umearekiko bai gurasoekin ere.
Bestetik, garai haietan ni ibilitako gelak ikusi (eta gogoratzen
ditut orduko garajeak, sukalde zahar hura) eta orain, berriz, dena
bertan daukate ikasleek, ikastola eder bat, jolaslekuak ere ugari,
jantokia ere bertan, zer gehiago behar.

ESKARNE IRASTORTZA GARANO

1. Orain dela 20 urte ibili nintzen Haurtzaron. Ni 78ko promozio-
koa naiz.

2. Arrazoi aipagarriena hauxe izango litzateke: Haurtzaro
Ikastolak Kalitatezko hezkuntza eskaintzen duelako.

3. Ezberdintasun ugari ikusten ditut. Aipagarrienak hauek lirate-
ke:
Instalakuntza hobeagoak daude gaur egun.

Prestakuntza aldetik ere, aldea nabaria da: liburutegia, infor-
matika gelak, jantokia ...

IETTE

Pertsonalgoaren aldetik
ere baliabide gehiago
daude gaur egun: psiko-
logoa, ingelesa haur hez-
kuntzatik hasita,...

Heziketa programa ez-
berdinak.

Gurasoekiko ere inplika-
zio handiagoa dago gaur
egun.

KARDAKIAREKIN sU BERRIA
PARTITZEN HAURTZAROKO GAZTEEK

Azken Eguberrietan Artikutza aldeko
mendietan ibili ziren kardakiak jasotzen,
OBIE taldekoa den Joxe Manuel Lekuona-
ren gidaritzapean. Orduan jasotako eta
gero lehortzen utzi zituzten harkakia horiek
izan ziren larunbat Santuan erabili zituzte-
nak. Egun horretan, usario zaharra indarbe-
rrituz, Su berria jaso zuten elizan egin zen
futzioan, gaueko 10,30etan.

Su Berriaren partiketari, berriz, igande
goizen ekin zioten Haurtzaroko gazteek.
Goizeko 8etan abiatu ziren baserriz baserri
eta etxez etxe. Horretarako, bost taldetan
banatu ziren eta Oiartzungo txoko gahiene-
tara iristea lortu zuten. Takj tak! atea jotzen
zuten eta: “Su Berria ekartzera heldu gara”
esanez, adierazi zuten zertan zebiltzan.

Hala, baserritarrak sarbide ematen zion
gazte taldeari eta hantxe sartzen ziren,
kardakia alanbretik zintzilik zutela. Libre
zutten, eskuaz su burnia hartu eta tok! tok!
kardakia kolpatzen zuten, su berriak zekar-
tzan txinpartaz.

Handik atera eta beste baserri edo etxe
batera...

Kardakia nola edo hala itzali gabe man-
tendu behar zen ibilbidean zehar, eta horre-
tarako gantxotik heldu eta buelta eta buel-
ta aritu behar, beti ibilian, eten gabe.

Hauxe da, bada, Haurtzaroko gaztetxek
gure usario zaharrei. gazteen indarra eta
bultzada. Ea honela bizkortzen den gure
herriarekiko maitasun sua.

1998-KO IBILALDIAK

5 URTEKOAK MENDIAN
ZEHAR

Trapa Trapa Trap

Udaberria da eta

Trapa Trap oiangura goaz
Trapa Trap motxila hartu eta
Trapa Trap oiangura goaz,
Mendi bidetik, zelai ertzetik

R i, % %i__‘}_ ) _ Zuhaitz artean poz-pozik.
1. MAILAKOAK BEIZAMAN 2. MAILAKOAK LESAKAN

\DENA EGIN 00 DEI

Zer ote da? Nolakoa da? Nafarroa ezagutzeko aukera
Hau jakin eta gero bai ondo pasa genuela. izan dugu aurten.

Oso polita izan da.
3. MAILA ZUAZAN
= I 4. MAILA BARATZEN

Aurten Zuazara joan gara. Eguraldi txar-txarra egin zigun
eta txokolate asko zegoenez asko patinatu genuen. . '
Untxiak ikusteko aukera izan genuen dendan atzekal- Pozez eta alaitasunez, hiru

dean ikusten den baso horretan. egun eder igaro genituen.
Janaria nahiko ona zegoen.

5. MAILA

DBH 1. MAILA AGURAINEN DBH 3. MAILA

AGURAIN

Iparraldea ezagutzen

BBB 2 FUTUROSCOPEN

TORKIZUNAREN BILA?

JANTOKIKO BEGIRALEAKIN

SOLASEAN

Zenbat eta zeintzuk egoten zarete?

Sei lagun gara:
Amaia lbarguren
Arantzazu Urkia
Eskarne Darceles
|zar Lekuona
Gurutze Ezkerro
Maritxu Loperena

Zenbat urte daramatzue?

Amaia Ibarguren 9 urte
Arantzazu Urkia 9 urte
Eskarne Darceles 12 urte
|zar Lekuona 16 urte
Gurutze Ezkerro 7 urte
Maritxu Loperena 20 urte

Nola sartu zinen hemen?

Era ezberdina izan genuen gehienak
hemen sartzeko. Batzuk guraso baten
bidez, besteak famili tarteko baten ordez
eta gehienak ikastolatik deitu ziguten gure
beharra zutelako.

Zein da zuen lana?

Gure lana ez da erabatekoa. Gauza asko
egiten ditugu eta denak ez dira era berdi-
nekoak. Haurrak motibatu behar dira dena
jan dezaten, jaten eta garbitasuna irakutsi
behar diegu txiki eta handiei, jantokiko txu-
kunketa...

Zainketa ere gure esku dago eta alor
honek garrantzia du.

Gustora al zaudete? Zergatik?

Bai, lan hau asko gustatzen zaigulako.
Ordu gutxi dira eta denbora horretan
aspertzeko aukera gutxi dugu.

Zenbat haur dituzue zuen gain?

Bazkal orduan 176 haur dira eta ondo-
ren zaintzeko 125.

Zainketan haur gutxiago ditugu zeren eta
zenbait gurasoek baimen sinatua ematen
digute adieraziz denbora horretan haurrak
nahi duen lekuan ibil daitekela eta hauek
ez daude gure ardurapean.

Zein da momenturik onena?

Lana bukatzean, ja, ja, ja!
Egia esan bazkal garaian eta ondoren,

haurrak gustora eta bazkari goxoa dutene-
an o0so solasaldi politak eta aberatsak
suertatzen dira. Momentu hauetan haurra-
kin oso harreman berezia lortzen dugu eta
gauza asko esan eta adierazten dizkigute.
Txaskarrilo bat baino gehiago jakiten ditu-
gu, sekretu asko ere bai.

Eta momenturik gogorrena?

Haur bat jatun txarra bada eta jan arazi
egin behar zaio. Momentu hauetan berak
eta guk pasatzen dugu gaizki. Inori ez zaio
gustatzen beste bat behartu beharra izatea
baina gure lanaren zati bat denez...

Jantoki berria duzute orain Zein aban-
tail eta eragospen ditu honek?

Abantailak denak, baina aurreko janto-
kian haur txikiak espazio bilduago bat zuten
beraientzat eta goxoago zen beraientzat,
gure ustez.

Abantaila handiena da arrisku gutxiago
daude, batez ere bhidea gurutzatu beharrik
€z...

Ze ikasi behar dute ikasleek janari ohi-
tura mailan?

Txikiek ikasi behar dutena da dena
puren ez jatea. Ohitura hau kendu behar
izaten diegu eta frutak, barazkiak e.a.
osoak jan behar dituztela.

Janari berriekin ere arazoak izaten dira
hasieran.

Ze janari dute gustokoena?

Zopa, makarroiak, kroketak xolomoa,
patata frijituak, petxuga eta iogurrak dira
gehien gustatzen zaizkien jakiak, ez dira

gutxi baina beste asko jaten ere ikasi behar
dute.

Zein janarikin duzute lan gehiena?

Barazki eta fruta osoak jan behar den
garaian.

Ze menu jango lukete ikasleak egune-
ro?

Makarroiak, petxuga patatakin eta iogu-
rra da guztiek eta egunero aspertu gabe
jango lutekena.

Hiru urteko haurrak jantokia nola bizit-
zen dute?

Orokorrean ondo, arazorik gabe.

Orain arte beste mailako haurrekin bate-
ra sartzen ziren inongo berezitasunik egin
gabe.

Aurten aldaketa izan dugu:

Haur berriak goiz osoa hasten diren une-
tik, aukera dute jantokian bazkaltzeko etxe-
ra joan aurretik. Era honetan egun 0soz
hasten direnean ohitura bat dute jantokian
geratzekoa.

Gainera lehen aste honetan, irakasleak
ere bertan izan dira haurrekin batera eta
era honetan haur hauek lasaiago egon dira.

Bazkaltzeko beraien txokoa dute, bereiz-
tua dago txikien eta zaharragoen janlekuak.
Bazkal ondoren ere beraien jolas lekua
dute.

Ikasleei begira, zein izan da arazorik
larriena?

Larririk ez da ezer gertatu. Hori bai, urte-
ro bat edo beste izaten dugu puntu emate-
ko premian eta orduan anbulategira joaten
gara.

Irakasleekin, ze harreman dituzue?

Batzuekin oso gutxi. Gure harremana

batez ere Haur Hez-
kuntzako irakaslee-
kin izaten da. Haur
txikiak errezago
edo maizago izaten
dute sukarra edo
tankera txarra eta
gurasoak ere gaine-
an egoten dira.

Zaharragoak
arduratsuagoak
dira bere buruareki-
ko.

Gurasoekin ze
nolako harreman duzute?

Haur batek arazoak baditu harreman
zuzena izaten da, bestela oso harreman
gutxi izaten dugu beraiekin.

Ikastolan integratuak sentitzen al zare-
te?

Orain arte EZ.
Anekdota aipagarririk ba al duzute?

Behin, jantoki zaharrean ginela, garban-
tzuak zeuden jateko eta serbitu ondoren
haur bat gerturatu zen sukaldera eta ohiu-
ka hasi zen:

Aizu! Aizul

Nere izena Nekane da mutil.

Aizu Nekane!

Zer duzu?

Gaur jarri duzuna, jan egiten al da?

Bai, noski.

Ah!

Zer ba?

Es ke... Nire aitak kartetan jolasteko
erabiltzen ditu eta...

Farre algara ederrak egin genituen hau
entzun genuenean.

NEAL STEPHENS TXIRRINDULARIA

GURE ARTEAN

Joan den hilabetean 6-B-ko ikasleak NEIL STE-
PHENS txirrindularia ikastolara etor zedin gonbidatu
genuen. Galderak prestatu, denon artean banatu,
gela girotu, grabagailua pronto jarri eta ilusioz bete-
ta eman genion ongi etorria australiar-oiartzuar
honi. Primerako solasaldia gertatu zen eta horren
adierazgarri, hona hemen kontatu ziguna:

Ondo al zaude Oiartzunen?

Bai, oso gustora. Lehen Astigarragako Bentas-en
nengoen: Han ere oso gustora egon nintzen baina
Oiartzun oso polita da eta jendea oso atsegina.

Zenbat aldiz joaten zara Australiara urtean zehar?

Normalean urtean behin. Azken urte hauetan,
lesioengatik eta, urte erdi aldean joan behar izan
dut. Baina, bestela. urte bukaeran joaten naiz fami-
lia bisitatzera, hemen udara eta han negua denean;
bi hilabete edo pasatzen ditut bertan.

Denborarik izaten al duzu zure alabarekin jolas-
teko?

Oso gutxi. Orain dela bi aste tierdi hanketako
tendoiak operatu zizkidaten eta uste dut orain den-
bora edukiko dudala; gertatzen dena da ezin dudala
oinez gehiegi ibili. Hala ere, nere lanarengatik, ezin
dut haurrarekin asko ibili.

Zure alaba jaio zenean, korritzen al zenuen
karreretan?

Bai, joan den urtean jaoi zen nire alaba, Martxo-
an 3an, eta geroxeago saiatu nintzen Paris-Nizan
etapa bat irabazten nire alabari eskaintzeko baina
ezin izan nuen. Bi hilabete beranduago, “Tour de
France"n irabazi nuen.

Txikitatik al daukazu bizikletan ibiltzeko afizioa?

Txikitandik eduki dut kiroletarako afizioa, ez
bakarrik bizikletarako. Konpetizioko lehen hizikleta
8 urterekin eman zidaten eta 12 urte arte segitu
nuen; orduan, utzi egin nuen. Tartean, rughi, eski
akuatikoa eta judo egin nituen eta beti mantendu
naiz txirrindularitzarako forman. 17 urtetik aurrera
serioago egon naiz ziklismoan.

Zenbat urterekin hasi zinen bi gurpileko bizikle-
tan ibiltzen?

Ez naiz ondo gogoratzen baina 3 edo 4 urterekin
hasi nintzen. Garai hartan genuen etxeko atarian
malda txiki bat zegoen. Goian jarri eta bultza egiten
zidaten maldan behera. Pintxodun zuhaitz bat zego-
en eta hura eskibatu behar izaten nuen. Gutxi gora
behera horrela ikasi nuen, ez nintzen oso azkar ibil-
tzen, baina, bai.

Zerk animatu zintuen ziklismoaren munduan
sartzera?

E: Nere herrian (beno, ez da herri bat, hriburu
bat da). Kanberran, parke asko eta bizikletan ibilt-
zeko pista asko ditugu. Orduan, ibiltzea soilik, goza-
men bat da. Horrela, poliki-poliki, afizioa hartu nion.
Han ez da txirrindularitza profesionala existitzen,
beraz, nik eznekien bazegoenik ere. 20 urte nituela
Europara etorri nintzen eta hemen ezagutu nuen

alderdi profesional hori, gustatu eta hona etortzen
hasi nintzen ea zorterik banuen probatzera.

Zenbat urte daramazu txirrindularitzan?

Txirrindularitzan, serioski, 17 urtetatik eta profe-
sional mailan 20 urterekin hasi nintzen; beraz, hau,
profesional bezala, 15. urtea dut.

Non eta noiz debutatu zenuen lehenengo aldiz?

Lehenengo aldiz, 8 urterekin debutatu nuen;
orduan nik Kanberrako pistetan asko Korritzen
nuen, ez bakarrik karreretan. Profesional mailan
Inglaterran hasi nintzen eta 89an hona etorri nin-
tzen , Euskal Herrira.

Non eta noiz irabazi zenuen lehenengo etapa?

Pentsatzen dut profesional bezala galdetzen
duzula. Beno, txirrindulari baten bizitzan garai des-
berdinak daude: Badaude gazteentzako karrerak eta
badaude handiagokoentzako karrerak. Nik Austra-
lian irabazi nuen lehen aldiz. Europan, Inglaterran
irabazi nuen lehenengoz etapa bat, eta lehenengo
karrera "Villafranca”koa izan zen.

Non entrenatzen duzu?

Qiartzunen baino gehiago beste aldean (iparralde-
an) entrenatzen dut. Gaur goizean, adibidez, Jaizkibel
eta Ingelesaren Gaztelutik barrena, Askain eta Sara-
raino joan naiz. Zumaia eta Azpeitira ere joaten naiz
batzutan baina gehiagotan ibiltzen naiz beste aldean.

Zenbat hizikleta dituzu?

Zeaila da esaten. Australian hiru bat ditut eta
hemen, etxeko garajean, lau edo bost; horien arte-
an baditut bi ONCEK orain dela urte batzuk oparitu-
takoak, Baina nik ibiltzen dudana FESTINArena da.
Ekipoan baditut hiru edo lau nere izena daramate-
nak baina ez dira nireak.

Gogoa al duzu tour-a iristeko?

Asko, gero eta gehiago. Urte haseran prestatzen
eta entrenatzen hasia nintzen eta, lesioengatik, utzi
egin behar izan nuen. Orain Tour eta “Vuelta a Espa-
fna"rako sendatu eta errekuperatzea tokatzen zait.
Orain egiten ditudan entrenamendu guztiak Tour-
erako dira.

Tour-ean erori al zara noizbait?

Erari, askotan, baina Tour-ean bereziki, ez dut
min handirik hartu, hau da, ezer larririk ez; erorketa

tontoak, besterik ez. Bestela, izan ditut haustura
batzuk: kubitoa zazpi aldiz hautsi dut, femurra...

Zeintzuk dira arerio gogorrenak?

Denak. Jende on asko dago. Ni oso errealista
naiz eta badakit ez dudala inoiz Tour bat irabaziko ez
eta Giro edo Espainiako itzulia ere; nere ekipoko
liderrentzat lan egitea tokatzen zait: Virenque,
Dufaux... Lehen, ONCEn, Zulle, Jalabert... Arerio
asko ditugu baina denok lagunak gera.

Ba al daukazu Gipuzkoako lagunik Festinan?

Bai, mekanikoa da, ez da txirrindularia, baina Qiart-
zungoa da. Bere izena, Ifaki Etxeberria, Altzibarkoa.

Gustora al zaude zure ekipoan?

Baill Azken zortzi urte hauetan zortea izan dut.
Gustora egon naiz nere ekipo guztietan. Haseran
Txomin Perurenarekin egon nintzen Caja Rural,
Paternina eta Artiach ekipotan. Gero, bost urtez
ONCEn egon naiz, 0so gustora. Ekipoaz aldatzea
0s0 gogorra izan zen niretzat baina horrek ez du
esan nahi Festinan ere gustora egongo ez naizenik.
Desberdina da ekipo frantses batetan edo espainiar
batetan egotea baina ondo nago. Espero dut gutxie-
nez beste urte betez jarraitzea.

Zenbat etapa irabazi dituzu?

Guztira? Ez dakit, ez ditut apuntatzen, baina
Tour-ean irabazi nuenean, 32.a zela esan zidaten.
Geroztik beste pare bat irabazi ditut, beraz, 34 edo
horrela izango dira.

Zer moduz joan zaizu operazioa?

Ondo, espero dut. Oraindik eskuinekoak min
ematen dit baina ez da hainbestekoa ere; ezkerre-
koak lata gehixeago ematen dit. Entrenatu ondoren
zangoak handituta ditut; orain igerilekura joan behar
dut erreabilitazio piska bat egitera, baina espero
dezagun bigarren ebakuntza honen ondoren guztiz
osatuta geratzea.

Zer janari duzu gustokoen?

Zaila da. Denetik jatea gustatzen zait: pasta
asko jaten dut, pizza ere bai. Gosez iristen zarene-
an edozer jaleko prest zaude. Janari italiarra gus-
tatzen zait, baina, beno, denetik jaten dut, baita
pastelak ere.

Elkarrizketa atsegin honen ondoren, eskerrak
emateko, ikastolako kamiseta bat eskaini genion
eta Neilek autografo bana oparitu zigun. ZORTE ON
desiatzen diogu gure txirrindulari ospetsuari.

Garazi, Xabier, Eneritz, Onintza, Nerea
Ainara, Nagore, lzaro, Qinatz, Estibalitz

Aurtengo ikastur-
tean bisitari berri
bat izan dugu lkas-
tolan: Laura M. Gor-
bea, hain zuzen
ere. Bera, Puerto
Rikon jaioa da eta
gaur egun EEBBko
Kaliforniako Stan-
ford Universityan
Doktoradutza ikas-
ketak egiten ari da.

‘ -L
HAURTZARO
ikastola

LAURA M. GORBEA, GURE IKASTOLAN

Unibertsitateko
beka baten bitar-
tez, ikerketa antro-
polikoa egiten ari
da, eta horretarako
aukeratutako gaia
hauxe izan da hain
zuzen ere: Euskal
Autonomi Elkarteko
Hizkuntza Politika.

Hori dela eta
Oarsoaldeko bi
herritako (Oiartzun
eta Errenteria)
eskola eta ikastoletan aritu da burubelarri
lanean. Gurean, 1. maila, 6. maila eta BBB
2. mailako geletan aritu da Euskara eta
Gaztelania jakintzagaiak nola bideratzen
ditugun aztertzen. Bi hilabetez aritu da eta
erabat integratuta ikusi dugu. Lerro hauen
bitartez Laura agurtu nahi genuke eta adie-
razi beti irekiak izango ditula gure etxeko
ateak.

I1l. INGURUGIRO ASTEA

Martxoaren 29an, Haurtzaro ikastolan
erakusketa zoragarri bat jarri zuten ikusgai.
Erakusketan ikastolako ikasle guztien
lanak ikusi ahal izan genituen.

Erakusketa Apirilaren 3an bukatu zen.

Kontsumerismo alor ezberdinei buruz
gauza asko ikusi genituen eta lehen aipatu
bezala ikastola osoak parte hartu zuen: 3
urtetik 15 urte arteko haurrek egin zituzten
han ikusi genituen gauzak. Maila bakoitzak
bere txokoa zuen eta argazkiak, iragarkiak,
bideoak, kuadroak, jostailuak, asmakizu-
nak... ikus ahal izan genituen.

Asko gustatu zitzaidan eta asko jolastu
nuen bertan jarri zituzten jostailuekin.

Julen Arriaran




NAHASTE *°
BORRASTE

NON DAGO?

Aurreko alean galdera hau egin genuen eta neska-mutil askok erantzun dute zuzen eta
artez. Bai, 15. Orrialdean zegoen zuhaitza neskatila baten jertsean.

L v

Zorionak eman nahi dizkiegu asmatu duten guztiei eta hauek dira: f
LUR MITXELENA - 1. MAILA 1A
EDURNE MORENO - 1. MAILA f
AINHOA BENGOETXEA - 3. MAILA 2
AINTZANE ADO - 4. MAILA
BENAT BADIOLA - 4. MAILA &

ITSASO CARRIZO 4. MAILA O

JON GARMENDIA - 4. MAILA

INIGO ETXEGIA - 4. MAILA

GARAZI MORENO - 5. MAILA

ALAIA MARTIN - 5. MAILA |/

GARAZ| LABORDETA - 6. MAILA ‘u\:
{

NOR DA NOR?

ASKQO ALDATU AL DIRA? Zure erantzuna bidal iezaiguzu:

EZAGUTZEN AL DITUZU? lzen-abizenak:
LOTU ITZAZU GEZ| BATEKIN Adina:
Maila: j

